ՀԻՄՆԱՎՈՐՈՒՄ

ՍՓՅՈՒՌՔԻ ՀԱՅՏՆԻ ՄԱՍՆԱԳԵՏՆԵՐԻ, ԿԱՌԱՎԱՐԻՉՆԵՐԻ ԵՎ ՆՐԱՆՑ ԿԱԶՄԱԿԵՐՊՈՒԹՅՈՒՆՆԵՐԻ ՀԵՏ ԵՐԿԿՈՂՄ ՀԱՄԱԳՈՐԾԱԿՑՈՒԹՅՈՒՆԸ ԽՈՐԱՑՆԵԼՈՒ ՎԵՐԱԲԵՐՅԱԼ 2017-2021 ԹՎԱԿԱՆՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը 
Սփյուռքի հայտնի մասնագետների, կառավարիչների և նրանց կազմակերպությունների հետ երկկողմ համագործակցությունը խորացնելու վերաբերյալ 2017-2021 թվականների ծրագրին հավանություն տալու մասին  Հայաստանի Հանրապետության կառավարության արձանագրային որոշման նախագծի ընդունումը բխում է ՀՀ կառավարության 2009 թվականի օգոստոսի 20-ի «Հայաստան-Սփյուռք գործակցության զարգացման հայեցակարգից, Հայաստանի Հանրապետության Նախագահի «Հայաստանի Հանրապետության ազգային անվտանգության ռազմավարությունը հաստատելու մասին 2007 թվականի փետրվարի 7-ի ՆՀ-37-Ն հրամանագրից և Հայաստանի Հանրապետության կառավարության 2017թ. փետրվարի 9-ի նիստի N 29.6/[392218]-17 (5) արձանագրության հանձնարարականից:
Ծրագրի նպատակն է հայտնաբերել Սփյուռքի ներուժը, ընդլայնել, ամրապնդել ու խորացնել Հայաստան-Սփյուռք և Սփյուռք-Սփյուռք ձևաչափով համագործակցությունը հայտնի մասնագետների, կառավարիչների և նրանց կազմակերպությունների միջև, նրանց ներգրավմամբ ստեղծել մասնագիտական խմբեր, ինչպես նաև նպաստել հայապահպանությանը:
2. Առաջարկվող կարգավորման բնույթը

Սույն նախագիծը մշակելիս հաշվի են առնվել մինչև այժմ ՀՀ սփյուռքի նախարարության կողմից իրականացված Հայաստան-սփյուռք ձևաչափով իրականացված ծրագրերի սկզբունքները, որոնք բխում են Հայաստան-Սփյուռք գործակցության հայեցակարգից:
3. Նախագծի մշակման գործընթացում ներգրավված մարմինները և նրանց դիրքորոշումը
Սփյուռքի հայտնի մասնագետների, կառավարիչների և նրանց կազմակերպությունների հետ երկկողմ համագործակցությունը խորացնելու վերաբերյալ 2017-2023 թվականների ծրագրի նախագիծը մշակվել է ՀՀ սփյուռքի նախարարության կողմից, որում հաշվի են առնվել նաև շահագրիգիռ այլ գերատեսչությունների առաջարկությունները, դիտողությունները և նկատառումները: Ծրագրի նախագծի հետ միասին ներկայացվել է նաև շահագրգիռ մարմիններից ստացված առաջարկությունների և դիտողությունների ամփոփաթերթը:
4. Ակնկալվող արդյունքը 

Ծրագրի իրականացման արդյունքում հնարավոր կդառնա էլ ավելի ամուր կապեր հաստատել և ակտիվ համատեղ գործակցության միջավայր ստեղծել կառավարիչների, հայտնի մասնագենտների և նրանց կազմակերպությունների միջև Հայաստան-Սփյուռք և Սփյուռք-Սփյուռք ձևաչափով, հայկական ներուժը գործնական դաշտ բերել և առավել համակարգված կերպով օգտագործել Հայաստանի տարբեր ոլորտների զարգացման համար, միմյանց փոխանցել նոր գաղափարներ և գիտելիքներ, մշակել ու իրականացնել համապատասխան զարգացման ծրագրեր, ընդլայնել Հայաստան-Սփյուռք մասնագիտական ցանցերը, աջակցել տարբեր ոլորտում խնդիրների լուծման ուղիների մշակմանը, հայ մասնագետների և նրանց կառույցների միջև ստեղծել նոր նախադրյալներ համագործակցությունը խորացնելու համար, Հայաստանի տարբեր ոլորտների զարգացման համար ապահովել կոնկրետ արդյունքներ, ինչպես նաև աջակցել հայապահպանությանը։
ՏԵՂԵԿԱՆՔ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ   ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի էական ավելացում կամ նվազեցում չի նախատեսվում:

ՏԵՂԵԿԱՆՔ

ՍՓՅՈՒՌՔԻ ՀԱՅՏՆԻ ՄԱՍՆԱԳԵՏՆԵՐԻ, ԿԱՌԱՎԱՐԻՉՆԵՐԻ ԵՎ ՆՐԱՆՑ ԿԱԶՄԱԿԵՐՊՈՒԹՅՈՒՆՆԵՐԻ ՀԵՏ ԵՐԿԿՈՂՄ ՀԱՄԱԳՈՐԾԱԿՑՈՒԹՅՈՒՆԸ ԽՈՐԱՑՆԵԼՈՒ ՎԵՐԱԲԵՐՅԱԼ 2017-2021 ԹՎԱԿԱՆՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

